
IR-REAZZJONI TAL-MALTA CATHOLIC YOUTH NETWORK FUQ IL-WHITE
PAPER ‘LEJN IT-TISHIH TAL-QAFAS LEGALI GHALL-UZU RESPONSABBLI
TAL-KANNABIS®

Fid-dawl tal-White Paper ippubblikata recentement dwar l-uzu responsabbli tal-kannabis, il-
Malta Catholic Youth Network (MCYN), entita tal-Arc¢idjocesi ta’ Malta, qed tipprezenta 1-
osservazzjonijiet u r-rakkomandazzjonijiet li gejjin ghal aktar konsiderazzjoni.

Matul is-snin, I-MCYN appoggjat bis-shih attivitajiet rikreattivi li jghinu l-izvilupp taz-
zghazagh u I-bini tal-komunita, spe¢jalment fix-xoghol li jaghmlu diversi gruppi taz-zghazagh,
¢entri, asso¢jazzjonijiet u organizzazzjonijiet volontarji. Madankollu, I-MCYN hi kontra l-uzu
ta’ kwalunkwe sustanza psikoattiva u/jew ta’ hsara, legali jew illegali.

II-preokkupazzjoni primarja hi li din il-White Paper tista’ twassal ghan-normalizzazzjoni u I-
popolarizzazzjoni tal-uzu tal-kannabis fost I-adolexxenti u z-zghazagh, li jistghu jigu mqarrqa
biex jemmnu li I-uzu tal-kannabis m’ghandux effetti hziena.

1. Id-differenza bejn il-kannabis rikreattiva u dik medic¢inali

a. Ghalkemm inizjalment issir distinzjoni bejn it-Tetrahydrocannabinol (THC) u I-Cannabidiol
(CBD), il-White Paper ma taghmilx distinzjoni ¢ara bejn il-benefi¢cji u l-perikli taz-zewg
sustanzi, billi titkellem dwarhom bhallikieku I-effetti benefi¢jali u perikoluzi taghhom huma
ugwali.

b. Sabiex dan id-dibattitu nazzjonali dwar I-uzu responsabbli tal-kannabis ikun wiched 1i jhalli
frott, iz-zewg modi differenti ta’ uzu tal-kannabis — I-uzu responsabbli u I-uzu medi¢inali —
ghandhom jithallew kompletament separati, u b’hekk jigu diskussi fzewg White Papers
differenti.

c. Ghaldagstant, din il-White Paper ghandha tiddiskuti biss 1-uzu responsabbli tal-kannabis, u
ghandha tinkludi referenzi xjentifici ghal-livelli ta> THC u CBD.

F’kazi ta’ uzu responsabbli tal-kannabis:

2. ld-dekriminalizzazzjoni

a. Nagblu mad-dekriminalizzazzjoni tal-kannabis fejn jidhol uzu personali minn adulti b’tali
mod li dawk dipendenti mis-sustanza ma jinghatawx sentenza ta’ habs izda 1-opportunita li

jfittxu I-ghajnuna minn possibilita ta’ vizzju.

b. Nagblu mal-proposta li minuri fil-pussess tal-kannabis ghall-uzu personali m’ghandhomx
ikunu soggetti ghal pro¢eduri quddiem il-Qrati ta’ Gurisdizzjoni Kriminali izda ghal pro¢eduri

amministrattivi quddiem il-Kummissarju ghall-Gustizzja u 1-Bord ta’ Rijabilitazzjoni ta’
Persuni li Ngabdu bid-Droga.

3. L-edukazzjoni

a. Kampanja edukattiva bhal din ghandha tibda billi tghallem il-mizuri preventivi li wiehed
ghandu jichu biex jibga’ ’1 boghod minn sustanzi bhall-kannabis.

b. Ir-riskji u I-benefic¢ji ta’ din is-sustanza psikoattiva m’ghandhomx jigu pprezentati fuq bazi
ugwali, ghaliex ir-riskji huma akbar mill-benefi¢¢ji. Ghandha ssir distinzjoni cara bejn
kannabis rikreattiva u medi¢inali meta jigu diskussi I-uzi u l-effetti taghha.

c. ll-kampanja edukattiva ghandha l-ewwel timmira li tippromwovi forom ohra ta’ rikreazzjoni
(bhall-isport u l-arti) sabiex tnagqas l-uzu ta’ sustanzi psikoattiva u/jew ta’ hsara.

d. Fondi ghall-fac¢ilitajiet u policies ghall-promozzjoni ta’ forom alternattivi ta’ rikreazzjoni
(bhall-isport u l-arti) ghandhom jinghataw prijorita.

4. Is-safeguarding tal-minuri u tal-vulnerabbli

Kif urew l-istudji xjentifici, 1-uzu tal-kannabis minn zghazagh taht l-eta ta’ 21 sa 25 izid ir-
riskji tal-effetti ta” hsara tal-kannabis. Nipproponu li I-legizlazzjoni taghmel dispozizzjonijiet
li mhux biss jissalvagwardjaw il-minuri u jnaggsu l-uzu tal-kannabis fost il-minuri, izda wkoll
jipprotegu u jappoggjaw adulti li ghandhom riskju oghla li ssirilhom il-hsara (bhal dawk bejn
I-etajict ta” 18 u 25 u persuni vulnerabbli ohra).

Konkluzjoni

L-MCYN, konxja mill-gruppi ta’ lobbying li jippruvaw jillegalizzaw 1-uzu tal-kannabis,
temmen li r-rizultat ta’ dan il-lobbying se jsofruh dawk I-aktar vulnerabbli fis-socjeta u dawk
ingas infurmati.

